
БЎЛАЖАК ХОРИЖИЙ ТИЛ ЎҚИТУВЧИЛАРИНИНГ КАСБИЙ
КОМПЕТЕНЦИЯСИСИНИ ТАКОМИЛЛАШТИРИШ БОРАСИДАГИ
ТАДҚИҚОТЛАР ТАҲЛИЛИ ВА УЛАРНИНГ ЙЎНАЛИШЛАРИ
Мамарасулов Акмалжон, ФарДУ ўқитувчиси
Аннотация: Мақолада дунёда бўлажак хорижий тил ўқитувчиларида касбий,
ижтимоий-маданий, социолингвистик компетенциясини такомиллаштириш борасида
олиб борилаётган тадқиқотлар, уларнинг асосий йўналишлари, устивор тамойиллари
таҳлил этилган.
Калит сўзлар: таълим, тил, хорижий тил, бўлажак ўқитувчи, касб, компетенция,
социология, лингвистика, социолингвистика, аксиолгик билим, мулоқот.
АНАЛИЗ ИССЛЕДОВАНИЙ ПО СОВЕРШЕНСТВОВАНИЮ
ПРОФЕССИОНАЛЬНОЙ КОМПЕТЕНТНОСТИ БУДУЩИХ УЧИТЕЛЕЙ
ИНОСТРАННЫХ ЯЗЫКОВ И ИХ НАПРАВЛЕНИЙ
Мамарасулов Акмалжон, преводаватель ФерГУ
Аннотация: В статье анализируются исследования, проведенные по
совершенствованию
профессиональной,
социокультурной,
социолингвис-тической
компетентности будущих учителей иностранных языков в мире, их основные направления
и принципы.
Ключевые слова: образование, язык, иностранный язык, будущий учитель,
профессия, компетенция, социология, лингвистика, сосиолингвистика, аксиальные знания,
коммуникация.
ANALYSIS OF RESEARCH ON IMPROVEMENT OF PROFESSIONAL
COMPETENCE OF FUTURE FOREIGN LANGUAGE TEACHERS AND THEIR
DIRECTIONS
Mamarasulov Akmaljan, teacher of FerSU
Abstract: The article analyzes the researches carried out on improvement of professional,
socio-cultural, sociolinguistic competence in the future Foreign Language teachers in the world, their
main directions and principles.
Key words: education, language, foreign language, future teacher, profession, competence,
sociology, linguistics, Sosiolingvistika, axial knowledge, communication.
Бирлашган Миллатлар Ташкилотининг “XXI асрнинг Олий таълими”
Бутунжаҳон декларацияси (1998 й.), ЮНЕСКО нинг “Олий таълимни ислоҳ қилиш ва
ривожлантириш” дастурий ҳужжати (1995 й.), Европа олий таълим муассасалари
сифатини бир хиллигини таъминлаш мақсадида қабул қилинган Болонья
декларацияси дунё миқёсида таълим сифатини оширишда муҳим ўрин эгалламоқда.
Мазкур ҳужжатларга биноан бўлажак чет тиллари мутахассисларини тайёрлашда
CEFR (Common European Framework of Reference for Language) малака талаблари

асосида олий таълим мазмуни ва сифатини халқаро даражага кўтариш, модулли
таълимни ташкил этиш, замонавий педагогик ва ахборот–коммуникация
технологияларидан фойдаланган ҳолда ўқитишнинг илғор услубларини жорий этиш
йўли билан бўлажак ўқитувчилар компетентлигини такомиллаштириш муҳим
аҳамият касб этмоқда[1].
Мустақиллик йилларида замонавий талаблар асосида таълим сифатини
ошириш, жумладан, чет тиллари ўқитувчиларини тайёрлаш тизимини халқаро
малака талаблар асосида ташкил этиш каби ишларга алоҳида эътибор қаратилди.
Таълим соҳасида амалга оширилган кенг қамровли ислоҳотлар натижасида,
жумладан, бўлажак чет тиллари ўқитувчиларини тайёрлашнинг илғор хорижий
тажрибаларга асосланган миллий тизими яратилди. Шулар билан бир қаторда чет
тиллари ўқитувчиларини тайёрлаш сифатини оширишда коммуникатив
компетенцияларни шакллантиришга оид ёндашувларни жадаллаштириш зарурати
кўзга ташланмоқда. 2017-2021 йилларда Ўзбекистон Республикасини янада
ривожлантириш бўйича Ҳаракатлар стратегиясида “юксак билимли ва интеллектуал
ривожланган авлодни тарбиялаш, олий таълим муассасаларида компетентли илмий
педагогик кадрлар заҳирасини яратиш”[2] каби вазифалар белгиланиб, бу борада
бугунги
кунда
бўлажак
хорижий
тил
ўқитувчиларида
ижтимоий
коммуникативликни фаоллаштириш, ижтимоий лингвистик тайёргарлигини
ошириш муҳим аҳамият касб этади.
Жаҳонда ижтимоий, иқтисодий ва маънавий соҳаларда интеграллашув ҳамда
глобаллашув жараёни жадал кечаётган бир даврда халқаро малака талабларига мос
рақобатбардош педагог кадрлар тайёрлаш мазмуни ва илмий-методик базасини
мустаҳкамлаш, инновацион таълим технологияларидан фойдаланиш йўналишидаги
тадқиқотларга алоҳида эътибор қаратилмоқда. Шу нуқтаи назардан бўлажак
хорижий тил ўқитувчиларида ижтимоий коммуникативликни фаоллаштириш,
ижтимоий лингвистик тайёргарлигини ошириш, хорижий тил ўқитувчиси
профессиограммасини аниқлаш муҳим илмий-амалий аҳамият касб этади.
Бўлажак чет тиллари ўқитувчилари тайёрлаш мазмунини такомиллаштириш
бўйича тадқиқотлар жаҳоннинг етакчи илмий марказлари ва олий таълим
муассасалари, жумладан, the English language center (Англия); Oxford University
(Англия); Monterey Institute(АҚШ), Yale University (АҚШ), Sogang University (Шарқий
Корея); The Mainz Johannes Gutenberg Universitе (Германия); The University Of Eastern
Finland (Финляндия), Москва давлат педагогика университети (Россия) [3] да олиб
борилмоқда.
Бўлажак чет тиллари ўқитувчиларининг касбий компетентлигини
ривожлантиришга оид жаҳонда олиб борилган тадқиқотлар натижасида бир қатор,
жумладан қуйидаги илмий натижалар олинган: енгиллаштирувчи тил муҳити
орқали ривожлантирувчи ўйин воситасида бўлажак ўқитувчиларнинг нутқи ва
лингвистик малакаларини яхлит шакллантириш самарадорлиги таъминланган (the
English language center); чет тилини ўрганишда нафақат мазкур тилда сўзлашувчилар
маданиятини, балки ушбу маданиятнинг таълимий мақсадини дунёни мантиқий
англашга йўналтиришдек англоцентристлик ёндошув ишлаб чиқилган (Oxford

University); бимаданиятшунослик ёндошуви асосида компетенцияни шакллантириш
мазмуни такомиллаштирилган (Monterey Institute); таълимни ташкил этишнинг
инновацион интернет-лойиҳа, вебквестлар (webquests), электрон кундаликлар (blogs),
электрон портфеллар (e-portfolio) подкаст (podcasts) ва бошқа технологиялари ишлаб
чиқилган (Yale University); бўлажак хорижий тил ўқитувчиларига чуқур билим
беришда тил тузилиши, мимика, расм, театр, кино, реклама, рассомлик, архитектура,
мусиқа, опера, балет ва бошқаларни ўз ичига олувчи дискурс-таҳлил стратегиясини
ишлаб чиқилган (The Mainz Johannes Gutenberg University); чет тиллари
ўқитувчиларини тайёрлаш амалиётида ўзга маданиятларнинг хусусиятлари, уларга
оид ахборотларни интерпретация қилаолиш, шахснинг сифатлари (эмпатия,
толерантлик) ҳақида билимлар мужассам бўлган кросс-маданий ёндошув ишлаб
чиқилган (Sogang University); чет тиллари ўқитувчиларининг коммуникатив
компетенциясини шакллантиришга мазмунан йўналтирилган “double qualification”“икки ёқлама квалификация” дастури яратилган (The University Of Eastern Finland);
ўзида аксиологик билимга эга фаолиятни лойиҳалаштиришни ифодалаган, касбийпедагогик фаолият қирраларини намоён этадиган контекстли ёндошувдан кенг
фойдаланиш компетентли ўқитувчи кадрлар тайёрлаш тизими ишлаб чиқилган
(Москва давлат педагогика университети).
Дунёда бўлажак чет тиллари ўқитувчиларининг компетентлигини
такомиллаштириш бўйича қуйидаги устувор йўналишдаги тадқиқотлар олиб
борилмоқда: халқаро Умумевропа CEFR стандартлари талаблари асосида
компетентли чет тиллари ўқитувчилари тайёрлашнинг педагогик механизмини
такомиллаштириш; бўлажак чет тиллари ўқитувчиларининг социолингвистик
компетентлигини ривожлантиришнинг иновацион технологияларини ишлаб чиқиш;
аудитория ва аудиториядан ташқари мустақил таълимни ташкил этиш жараёнини
лойиҳалаштириш.
Бўлажак
хорижий
тил
ўқитувчилари
касбий
компетентлигини
шакллантиришнинг методологик ва илмий-назарий асослари, замонавий таълим
менежири компетенциясини белгиловчи халқаро хуқуқий-меъёрий мезонлар ва
уларнинг чет тиллари ўқитувчилари компетентлигини шаклланишидаги аҳамияти,
социолингвистик компетенцияни шакллантириш контекстида бўлажак хорижий тил
ўқитувчиларини тайёрлашнинг амалиётдаги аҳволи бўйича ҳам бир қатор
тадқиқотлар олиб борилмоқда.
Етук мутахассис олимларнинг фикрларига таянган ҳолда компетенция
атамасиннинг мазмун ва моҳиятини қуйидагича изоҳладик: “Компетенция” у ёки бу
касб эгасига зарур бўлган касбий қонуниятлар, тамойиллар, талаблар, қоидалар,
бурч, вазифа ҳамда мажбуриятлар, шунингдек, шахсий деонтологик меъёрлар
йиғиндисини англатади. Компетентлик эса-шахс амалий фаолияти билан боғлиқ
бўлиб, компетенция меъёрларини жамият талабларидан келиб чиққан ҳолда
креативлик асосида иш тажрибасида намоён этиш маҳоратидир. Компетентликнинг
асосий мезони самарали фаолият, рақобатбардош кадрлар тайёрлаш билан
белгиланади.

Тадқиқотлар натижасига кўра замонавий хорижий тил ўқитувчиларини
тайёрлашда социолингвистик компетентликнинг аҳамияти ниҳоятда каттадир.
Тилшунослик атамалари луғатида таъкидланишича: “Социолингвистика (лот.
soci(etas)–жамият+лингвистика) тилшуносликнинг тилни ижтимоий яшаши ва
ижтимоий тараққиёт шароитларини ўрганувчи соҳаси. Социология ва
лингвистиканинг синтезидан иборат бўлган бу соҳа тил билан ижтимоий ҳаёт
фактлари алоқаси; нолисоний омиллар таъсирида тил тараққиётидаги фаол
жараёнлар; радио, телевидение, кино кабиларнинг кенг тарқалиши билан тилнинг
оғзаки ва ёзма шакли ўртасидаги нисбатнинг ўзгариши, тил сиёсатини юритишнинг
вазифа ва шакллари; кенг халқ оммасининг нутқ маданиятини кўтариш каби
муаммолар билан шуғулланади.
Илмий адабиётлар таҳлилига кўра социолингвистик компетенция, ижтимоиймаданий компетенцияни ўз ичига олиб, аутентик нутқнинг миллий хусусиятларини:
ўзи яшаётган мамлакатнинг урф-одатлари, қадриятлари, маросимлари ва бошқа
миллий-маданий хусусиятларини билиш ҳамда тили ўрганилаётган мамлакат билан
таққослаган ҳолда тақдим эта олиш қобилиятини назарда тутади. Яъни, мос
коммуникатив вазиятда дискурс танлай олиш; юзага келган муаммонинг моҳиятини
тушунтира олиш ва мижозга зарурият туғилганда розилик борасидаги хизматни
тақдим қилувчи шахсга тушунтира билиш; тил шаклларини танлай билиш ва уларни
нутқий мавзу бўйича коммуникатив вазиятлар доирасида касбий матнга мувофиқ
тарзда қўллай ва ўзгартира олиш; тил эгаларида ҳайратланиш ёки аччиқланишни
уйғотмайдиган, улар учун табиий, одатий саналган муомалада мулоқот қила олиш
кабиларларни ўзида мужассам этади.
Бизнинг
назаримизда
социолингвистик
компетенция-сўзловчининг
коммуникатив жараёнда ижтимоий ҳаёт воқеа-ҳодисалари мазмун ва моҳияти
асосида ўз-ўзини ва атрофдагиларни нутқ техникаси талаблари асосида
ижтимоийлаштириб бориш демакдир.
Илмий-назарий
манбалар
таҳлили
шундан
далолат
берадики,
социолингвистикада тилнинг уч вазифаси мавжуд бўлиб, улар таянч, этноижтимоий
ва ижтимоий тарзида тасниф этилади. Бу ўринда унинг таянч функцияси-алоқа
қилиш, этноижтимоий-турли этник тиллар воситасида ижтимоий-этник тарихий ва
ҳозирги давр воқеа-ходисалар; ижтимоийда эса у ёки бу халқнинг тарихи, урфодатлари ва уларнинг анъаналари бошқа халқлар урф-одатлари, анъаналари, расмрусумлари, турмуш тарзи билан ўхшашликлари ҳамда фарқи, маданияти, санъати,
адабиёти, иқтисодий ҳолати, миллий бойлиги, шевалари ва бошқа жиҳатлари ифода
этилади.
Тадқиқотлар
жараёнида
бўлажак
хорижий
тил
ўқитувчилари
социолингвистик компетенциясини шакллантиришнинг дидактик тамойиллари
(ўқув материалини импровизация қила олишга инновацион ёндашув; тиллар ва
маданиятлар ўртасида ўзаро ҳурмат, ўзаро алоқа ва ўзаро таъсир тамойили;
толерантлик тафаккурининг устуворлигини таъминлаш тамойили; илғор халқаро
ғояларнинг имплементация қилиниши тамойили; ижтимоий-ғоявий маданиятнинг
устуворлиги тамойили; лингвомаданий тамойили), методик омиллари (истиқболини

башоратлаш, технологиялаштириш, алгоритмлаштириш, лойиҳалаштириш),
социолингвистик
коммуникация
турлари,
типлари,
тадқиқот
объекти,
идентификация иерархияси (биологик, географик, конфессионал, тил нуқтаи
назаридан, ижтимоий ва маданий), нутқ маданияти компонентлари, таълим
воситалари (матнли воситалар, аудиовизуал воситалар, тасвирли воситалар, асосий
воситалар, ёрдамчи воситалар), илмий-методик тизими, дарс мазмуни педагогик
мотивлар, эхтиёжлар, манфаатлар якдиллиги аниқланади, ўзаро самарали алоқа
натижасига эришишнинг шакл, метод ва воситалари танланади.
Тадқиқотларда социолингвистик коммуникация шакллари қўйидагича тасниф
этилади: таълим жараёнида, оила муҳитида; ижтимоий гуруҳлар ичида; турар
жойларда, вақтинчалик жамоа ичида; таълим муассасалари ичида, ишлаб чиқариш
жамоаси ичида; кенг халқ оммаси, жамоатчилик ичида; миллатлараро, этник
гуруҳлараро; ҳалқаро яъни умуминсоният ичида ёш тоифаларига кўра
фуқаролараро; шахслараро; кундалик маиший ҳаётда.
Тадқиқотлар жараёнида социолингвистик компетентликни шакллантиришда
мақсадни тўғри қўйиш, таълим-тарбия жараёнини самарали ташкил этишни аниқ
лойиҳалаштириш, ўзга тилда айтиладиган фикрларни эшитиш ва тушунишга
ўрганиш, суҳбатдош тилида тўғри, аниқ ва равон мулоқот олиб бориш; фикрлар
алмашинувида мулоқот маданиятига эга бўлиш; натижани доимий маниторинг
қилиб бориш, ташхислаш, тил ўрганиш ва ўргатиш техникасини чуқур билиш,
педагогик жараённи тўғри ташкил этиш ва бошқариш малакасига эгалик, линсоний
муҳит ярата олиш техникасини билиш каби индикаторлар муҳим аҳамият касб этади.
Хулоса
қилиб
айтганда,
хорижий
тил
ўқитувчисининг
касбий
компетенциясини такомиллаштириш йўналишларини илмий-назарий жиҳатдан
қуйидагича таснифлаш мумкин:
биринчи йўналиш – Ўзбекистонда мавжуд фанлараро классификация таркибида
алоҳида эътиборни айнан чет тиллари предметига қаратиш, уни бевосита мамлакат
истиқбол ривожини таъминловчи омил сифатида баҳолаш. Унда соф педагогик
омиллар қаторида, ижтимоий инфраструктуралар яратиш, улар ишини
жадаллаштириш назарда тутилади.
иккинчи йўналиш – чет тиллари бўйича мутахассисларни тайѐрловчи таълим
муассасаларига эътиборни инновацияларга қаратиш орқали таълим сифатини
оширишни таъминлаш. Бунинг учун таълим муассасаси учун зарур бўлган барча
техник ва ахборот-коммуникацион имкониятларнинг тўлиқ бажарилиши зарур;
учинчи йўналиш – узлуксиз таълим тизимининг чет тиллар бўйича давлат
таълим стандартларини замон талаблари асосида такомиллаштириш.
тўртинчи йўналиш – олий таълим муассасаси(ОТМ)нинг чет тиллари
кабинетларини замонавий ахборот-коммуникация, техник воситалар, зарур
анжомлар билан жиҳозлаш йўналиши.

